
W A R T A  C A H A Y A



Cahaya Society ialah organisasi yang berdaftar dengan
Jabatan Pendaftaran Pertubuhan Malaysia sebagai
Pertubuhan Pendidikan Anak Cahaya Sabah. 

Ditubuhkan pada Januari 2019 dan berfokus pada kepada
advokasi pendidikan alternatif untuk anak-anak tanpa negara,
kebajikan sosial dan pemberdayaan komuniti di Sandakan,
Sabah. 

Sebagai organisasi masyarakat sivil, Cahaya Society percaya
kepada perubahan sosial yang komprehensif dan sikap
memihak kepada komuniti yang dipinggirkan sebagai misi
kemanusiaan pertama dan utama. Memasuki usia yang
keenam tahun, Cahaya Society didukung penuh oleh rakyat
Malaysia yang berkongsi rasa dan percaya. 

Demi Pendidikan,

Merdeka!

SIAPA KAMI?



ARTIKEL | Pendidikan (bukan) Untuk Semua!
oleh Rien Sd

toleran dan cemerlang, kita harus bersedia untuk berjalan bersama dan menamatkan pengabaian
yang sudah menjadi rahsia umum dan kemelut kemanusiaan yang tidak menemukan sifir solusi yang
konkrit.

Di bawah, rakyat sedang melihat malapetaka yang tidak dibendung apabila anak-anak rentan- di
Sabah- terutamanya masih bergolok bergadai mencari ruang selamat untuk mengenal aksara.
Bersekolah semacam dosa apabila gerak mereka diwaspadai, sentiasa merasa terancam dan tiada
akses untuk bermain sebagai inisiatif psikososial yang seharusnya dimiliki oleh semua kanak-kanak
di dunia.

Rentan bukan tercicir namun diabaikan!

Sabah adalah wilayah yang paling kelam kabut dalam negara apabila ia berdepan dengan pertukaran
kerajaan yang kerap sekaligus berhadapan dengan sesetengah pemuka politik samaada daripada
blok pemerintah atau pembangkang- yang prejudis, dangkal dan rigid.

Isu pengabaian pendidikan tidak lagi sekadar analisis keciciran kerana sekolah yang sedia ada juga
tidak mampu menampung anak-anak tempatan untuk mendapatkan pendidikan. Kefasadan sosial
yang memenuhi sfera publik telah menjadi nanah yang merosakkan seluruh tubuh pembangunan
dalam wilayah ini.

Jalan raya yang rosak, jambatan yang usang, air yang kotor, pembangunan yang dimonopoli oleh
kapitalis tamak, projek-projek infra yang dilobi oleh biawak politik serta pemaju-pemaju yang tidak
menanggung obligasi dengan jujur.

Anak-anak rentan di Sabah masih tidak menemui bilangannya yang tepat. Sejak 2016, kerongkong
dan mulut rakyat berbuih bercakap tentang hak berpendidikan komuniti rentan di Sabah. Ianya
semacam fenomena yang masuk ke telinga kanan dan keluar daripada tengkuk pemerintah. Isu
dokumentasi, pendataan dan pemetaan, serta penyelesaian yang komprehensif seharusnya datang
daripada pembikin dasar dan polisi yang telah dipilih rakyat.

Ianya kerja yang tidak boleh dilengah-lengahkan memandangkan kita sentiasa berhadapan dengan
ahli politik rakus yang dibelit iblis untuk sentiasa mendampingi kuasa dan membelakangkan misi
manusiawi sebagai pemimpin manusia.

Rakyat sedang menyimpul dan menjahit koyak yang berlaku di bawah. Perubahan telah ditukang
daripada bawah. Ianya adalah simbolik tidak percaya bahawa perubahan datang dariapada atas.
Ianya tidak akan turun mengotorkan kaki dan tangan. Apa yang di atas, kekal di atas. Rakyat harus
mengambil tombak dan menjoloknya agar jatuh tergolek menyembah tanah.

(Tulisan ini diterbitkan di kolum Arkib Cahaya)

Siapa yang memulakan ungkapan pendidikan untuk semua? Adakah ianya organik dan tersembur  keluar
daripada kerongkong rakyat? Ke muka dan dahi siapakah ianya ditujah dan seharusnya ditunjal-tunjal?
Apakah negara kita sedang dikemudi oleh manusia konyol yang lupa bahawa pundaknya sedang terbeban
mandat rakyat?

Kita menjadi gusar apabila busur-busur panah yang kita tembak tepat ke dada gerombolan pemerintah
hanya menggelikan namun tidak melukakan. Kebal dan handal para pendekar politik kita. Rakyat yang
bermati-matian melunaskan kerja pemerintah- kerja memberi pendidikan, kebajikan dan pemberdayaan.
Setelah berlelah letih, kita perlu menghadap segala macam sepak terajang intimidasi kerana diwaspadai
dan dituduh subversif.

Apakah kita mempersiapkan generasi lunyai, kangkung dan lembik untuk masyarakat pada masa
hadapan? Bertitik tolak daripada semua ini pastilah kita akan menoleh ke belakang, melihat kefasadan
yang menanah dalam pendidikan kita hari ini- bersorak namun tidak memihak.

Negara bukan perkakas politik pemerintah. Ianya adalah rumah bagi merayakan kerencaman dan
kepelbagaian. Justeru, kerja mendidik rakyat agar menjadi tuan di rumahnya sendiri dan menyedari
bahawa setiap inci penjuru rumahnya adalah kepunyaannya tanpa menafikan hak kepemilikan orang lain.

Maka, wacana pendidikan tidak seharusnya dibiar terus-menerus mencair dalam hal teknikal yang ruwet
sehingga tertanggal daripada sarung manusiawi yang sepatutnya menjadi perisai utama mendepani
kejahilan kolektif yang dianuti oleh manusia jadong dalam negara ini

Pendidikan milik siapa?

Ketika KPM- nakhoda yang mengendali sistem pendidikan arus perdana dalam negara menafikan data
keciciran murid yang didedahkan oleh Untuk Malaysia iaitu seramai 100,000, kita di Sabah masih lagi
membilang-bilang jari, berapa puluh ribu anak-anak rentan di sini yang belum pandai mengasah pensil?

Mengapa pendidikan tidak menyapa anak-anak yang diabaikan dan dinafikan pendidikannya angkara
kerumitan dan keputusan pemerintah yang tidak memihak? Sekiranya pendidikan ini malaikat, mengapa
kepaknya tidak menjadi lembayung yang melindungi para murba yang buta huruf dan terpinggirkan?

Mengapa pendidikan tidak menyapa anak-anak yang diabaikan dan dinafikan pendidikannya angkara
kerumitan dan keputusan pemerintah yang tidak memihak? Sekiranya pendidikan ini malaikat, mengapa
kepaknya tidak menjadi lembayung yang melindungi para murba yang buta huruf dan terpinggirkan?

Kerajaan yang meniup slogan Madani pada corong sangkakala pemerintah dalam negara ini seharusnya
memaksa dan mengheret pendidikan keluar daripada terowong elit yang ekslusif agar ianya benar-benar
menjadi misi menyelematkan anak bangsa tanpa prejudis dan melihat anak-anak rentan sebagai kudis-
kudis yang kotor, busuk dan jijik.Bagi mempersiapkan negara ke arah masyarakat Madani yang utuh, 



DARI MEJA
ALUMNI
Salam setiakawan kepada semua pembaca Warta
Cahaya. Terima kasih Cahaya Society kerana beri
kami ruang untuk kongsi gerak kerja kami di sini.

KAC tahun ini masih menjalankan program-program
utama seperti Kem Cita Cahaya, Bengkel
Kemahiran, Projek Iskul dan banyak lagi.

Antara yang baru dijalankan adalah Akademi
Pemuda Cahaya (APC). KAC menjalankan siri
pembelaran berasaskan tugasan dan diskusi
bersama guru kami. 

Antara kuliah utama dalam APC adalah Sosiologi,
Hak Minoriti, Keadilan Gender, Alam Sekitar,
Pendidikan Politik dan Pemikiran dalam Islam.



BIKIN APA?
Pertemuan pertama anak-anak, komuniti dan
guru komuniti untuk penerangan tentang
perjalanan Program Pendidikan Alternatif
pada tahun 2024.

Cahaya Buka Pintu

Webinar dan pelancaran dokumen penuh
Laporan Impak 2023 sebagai rangkuman,
sorotan, dan kompilasi aktiviti, program dan
projek sekaligus dana dan perbelanjaan bagi
tujuan transparensi dan akauntabiliti.

Laporan Impak 2023

Kunjungan aktivis Borneo Komrad dan guru-
guru Sekolah Alternatif untuk tujuan
silaturahim dan perkongsian advokasi
sebagai tali solidariti dalam usaha menuntut
hak pendidikan kanak-kanak terpinggir di
Sabah.

Borneo Komrad x Cahaya Society

W A R T A  C A H A Y A

Penilaian dan pemantauan keberkesanan
modul PFKK dan mengkompilasi
maklumbalas daripada guru komuniti serta
pelajar di Pusat Pembelajaran Alternatif
berkaitan impak modul kepada pendidikan
kesihatan dan keselamatan dalam komuniti.

Pendidikan Fizikal & Kesihatan Komuniti
(PFKK)

Bengkel pembangunan kapasiti yang pertama
membabitkan beberapa Pusat Pembelajaran
Alternatif dan Sekolah Swasta berkaitan
Literasi Kewangan yang turut dikendalikan
oleh Kelab Alumni Cahaya sebagai fasilitator. 

Bengkel Literasi Kewangan

Kunjungan oleh pasukan Call Over Ridges
(COR)  daripada Taiwan untuk tujuan
silaturahim dan memahami advokasi masing-
masing. 

Call Over Ridges x Cahaya Society

Akademi Pemuda Cahaya (APC)
Kelas pengajian membabitkan alumni cahaya
yang sudah bergraduasi dalam Program
Pendidikan Alternatif. Pengajian melibatkan
beberapa tema utama iaitu Sosiologi,
Keadilan Gender, Alam Sekitar, Pemikiran
dalam Islam, Hak Minoriti dan Politik
Malaysia.

Program adalah distribusi 200 kit alat tulis
kepada pelajar-pelajar di Sandakan, Sabah.
Program ini ditaja oleh Budimas Charitable
Foundation.

Back to School 2024 Programme

Pelancara Farmasi Komuniti sebagai inisiatif
memberi akses kesihatan asas seperti
pemberian ubat terkawal secara percuma
dan pemeriksaan kesihatan percuma
bertumpu kepada komuniti cahaya
antaranya pemeriksaan tekanan darah dan
gula dengan latihan oleh Dr. Adlina daripada
Jabatan Pediatrik HDOK, Sandakan.

Farmasi Komuniti

Program yang ditaja penuh oleh UNICEF
Malaysia berkaitan tajaan nutrisi makanan
dan kit kebersihan untuk anak-anak Pusat
Pembelajaran Alternatif di Sandakan, Sabah.

Program Nutrisi

Ceramah agama oleh Ustaz Khairul Yunus
berkaitan perjalanan spiritual Sang Nabi,
Rasul mulia dalam peristiwa Isra’ Mikraj
bersama anak-anak dan komuniti cahaya. 

Kuliah Ibrah: Isra & Mikraj



ANALISIS 
DARI BAWAH
Warta Cahaya kali ini, kita memaparkan dan mengangkat beberapa
rentetan analisis yang terus daripada komuniti. Bagi memastikan suara-
suara terpasuk dan sarat hidup didengar kepada yang mencintai
kemerdekaan  pada semua. 

 “ ini la bah kami, Sekolah tu depan rumah seja, tapi anak kami nda
Sekolah “ ( Hassan 2024)

Kemudahan asas pendidikan yang tersedia dipersekitaran sosial
komuniti layaknya mendapat impak manfaatnya untuk semua, Namun
tidak pada tiga lokaliti ini. Kanak-kanak masih ramai berkeliaran
diwaktu-waktu persekolahan. Menghabiskan sepanjang hari ditepian
jalan, mencari permainan apa sahaja dan mengerjakan apa sahaja.
Tubuh badan yang kering menjadi lahan luka yang tidak dirawat dengan
baik. 

Hampir kesemua kanak-kanaknya yang ditemui di komuniti memiliki
parut luka, tidak perna bersekolah, hanya bermain dan menjadi buru
upah kepada sesiapa yang mahu menggunakan khidmat mereka. 

Kanak-kanak tidak mempunyai daya dan upaya keluar daripada
keganasan kitaran hidup. Walhal, ruang pendidikan dan keselamatan
adalah fatwa wajib untuk semua kanak-kanak. 

oleh Randy Kevin
(Peta Komuniti)

(Lokaliti Komuniti)

Kg.
Leila

Kg.
Bukit Leila 

Kg.
Singkee 



DAPATAN DI LAPANGAN

PELAN MITIGASI

Komuniti terdedah dengan kecederaan dan masalah kesihatan yang serius.
Namun ruang mengakses rawatan adalah terhad sehingga ramai komuniti
memiliki masalah kesihatan yang berpanjangan. 

Kesihatan Komuniti 

Kanak-kanak yang tidak bersekolah banyak menghabiskan maktu mereka
bermain diatas jalan disebabkan ruang bermain yang selamat tidak
diwujudkan. Sehingga masalah luka dan patah kerap berlaku. Paling
membimbangkan adalah dilanggar oleh mana-mana kenderaan. 

Ruang Selamat

Kanak-kanak yang tidak bersekolah kerap dipengaruhi menjadi orang
suruhan untuk melakukan apa sahaja pekerjaan yang tidak sesuai dengan
usia mereka. Perkara ini mengancam  untuk dipengaruhi menjadi pengedar
bahan terlarang dan sendiket penyeludupan. 

Eksplotasi Kanak-kanak 

Membabitkan lebih 10 -15 lokaliti dalam memberikan rawatan dan
pemeriksaan kesihatan secara percuma. Tujuan ini untuk memastikan  
komuniti peka dengan masalah kesihatan setempat dan juga memenuhi
hasrat hak kesihatan hak semua. 

Program Kesihatan Komuniti 

Meberikan ruang dan peluang kepada komuniti untuk terlibat dalam
aktiviti fizikal dan kesihatan yang lebih selamat dan kondusif. Kanak-kanak
juga mampu berekspresi lebih jauh disamping mengurangkan keredahan
emosi mereka yang dihimpit dengan pengambaian sosial. 

Program Sukan Rakyat Tahunan 

Membangunkan dan mewujudkan suatu pangkalan data bagi tuajuan
advokasi yang lebih mapan berdasarkan kebutuhan, fakta dan masalah
akar yang dihadapi bagi komuniti setempat. 

Pendataan dan Pemetaan



BULAN DEPAN,
BIKIN APA? Program pendidikan dan pertukaran idea antara Pusat Pembelajaran

Alternatif membabitkan beberapa aktiviti kreatif dan pembangunan
kapasiti melibatkan anak-anak rentan. 

Kembara Advokasi

Kelas terbuka belajar asas kod ukulele untuk pelajar-pelajar di Sandakan,
Sabah sempena Cuti Akhir Tahun yang dikendalikan oleh Kelab Alumni
Cahaya. 

Kelas Muzik Ukulele

Cahaya Society akan menghantar wakil ke WSC 2024 di Tayloy University,
Kuala Lumpur untuk pembangunan jaringan, solidariti dan
pembangunan kapasiti yang lebih konkrit bersama para advokator di
serata dunia.

World Stalessness Conference



GARAJ 
CAHAYA

W A R T A  C A H A Y A

RM35
Garaj Cahaya

+6011 5167 0645 

“Produk ini adalah karya jahitan oleh ibu komuniti cahaya menerusi 
Kelas Menjahit Komuniti.”

Lihat katalog produk kami di www.cahayasociety.org



Pertubuhan Pendidikan
Anak Cahaya Sabah
8603686012 (CIMB Bank)

cahayasociety.org
cahayasociety@gmail.com
089 666 915

"Pendidikan Untuk Semua"

U P C O M I N G  E V E N T / C A M P A I G N


